SBA Historie 2023

Sigbaar Afrikaans

Soos vorige jare is die SBA se hooffokus steeds bemagtiging deur Afrikaans. Gelyklopend daarmee
beywer die Stigting hulle vir die bevordering van multitaligheid in die geloof dat respek vir Afrikaans
beter gekweek word binne ‘n meertalige opset. Die SBA-leuse, Sigbaar Afrikaans, word vergestalt in
die verskeidenheid projekte en werksaamhede wat die afgelope jaar aangepak en deurgevoer is.

PROJEKTE

*Zoé-voorleesprojek:

Tussen Februarie en September neem 5 055 graad R- tot 3-leerders van 52 skole in die Noord-Kaap
aan die Zoé-voorleesprojek deel. 60 voorlesers, insluitend 11 plaaslike ko6rdineerders en mentors is
deel van die program wat skole in die omgewing van Garies, Springbok, Kakamas, Upington, Keimoes
en Askham insluit. In dieselfde tydperk is 2 012 leerders met hul 15 voorlesers by 13 skole in die
Stellenbosch-area by die Zoé-program betrokke, asook 1 484 leerders en 25 voorlesers van 14 skole
uit onderskeidelik Blikkiesdorp, Delft, Ocean View, Saron en Kaap Agulhas. Oor 'n tydperk van 25
weke is 100 lesers en 8 551 leerders van 79 skole dus by die projek betrokke. Na aanleiding van haar
besoek aan die SBA doen Christel van Vreckem van Arteveldehogeschool-Campus Kantienberg in
Gent, Belgié, 'n studie oor die verskillende aspekte en waarde van voorlees, geskoei op die beginsels
van die Zoé-voorleesprojek. Maatje Kloppers van die US Tygerbergkampus inisieer die studie.

*Zoé-oogtoetse: Baie kinders word met leerprobleme diagnoseer, terwyl hulle in wese oogprobleme
het en dit noodsaaklik is om oogprobleme op 'n vroeé ouderdom te identifiseer. ‘'n Oogkundige op
Upington het aangebied om die graad 1 Zoé-leesgroepies van Leerkrans Primér naby Upington se oé
gratis te toets waarna ook brille aan twee leerders verskaf is.

*Leespiekniek: Drie Zoé-storievoorlesers uit die Stellenbosch-streek, tesame met Ivan Ndevu en
Gerswin Cupido vd kantoor besoek Dalweide Primér in Groenheuwel, Paarl, op versoek van die skool
om stories voor te lees tydens die skool se leespiekniek ter viering van Afrikaansmaand. Die
ondervoorsitter, prof Michael le Cordeur, deel ook ‘n boks boeke aan die skool uit ter aanvulling van
hulle biblioteek.

*Mandjieprojek: ‘n Skoolgereedheidsprogram vir Families en Gemeenskappe 24 vir ouers van graad
R-leerders in die volgende Overberg-skole: Klipdale PS, Elim Morawiese PS, Protea PS, Struisbaai PS,
Wagenhuiskranz PS en Ouplaas PS om leerders voor te berei vir beter skoolgereedheid wanneeer
hulle graad 1 in 2025 betree. Elke huishouding ontvang ‘n mandjie speelgoed saam met ‘n
opleidingshandleiding wat verduidelik hoe ‘n graad R-leerder op ‘n weeklikse basis bygestaan kan
word om die formele graad R-program van ‘n skool te versterk deur spel.

*Storieopnames

Sandra Prinsloo, voorsitter van die SBA, is aan spits van hierdie projek. Dié tweede reeks van 13
episodes fokus op die verskillende dialekte en variéteite van Afrikaans, met die klem op stories vanuit
die gebiede waar die verskillende tongvalle gehoor word. Opnames vind in die Bo-Kaap en
Namakwaland plaas, met ook Gayle (deur gays gebesig) en Sabela (in tronke gepraat) wat opgeneem
word.

Die episode wat handel oor die Afrikaans van die Boesmans en op kykNET (DSTV-kanaal 144) uitgesaai
was, word genomineer vir ‘n SAFTA-toekenning (South African Film & Television Awards) in die
kategorie vir Beste Opvoedkundige Program.



*Prisoniersdrama

Ballroom Boy spreek die problematiek rondom veroordeelde misdadigers se suksesvolle integrering
in die samelewing na hul vrylating aan. Die drama word weer oor 'n wye area aangebied met 2 028
persone wat dié kragtige produksie beleef by FAMSA (Family and Marriage Society of South Africa) in
Bellville, Kensington Nagskuiling, Struisbaai Vaardigheidskool, Olyfkranskollege Swellendam,
Genadendal en Hawston.

PUBLIKASIES

*My eerste Afrika-avontuur: Die Afrikaanse weergawe van die Suid-Afrikaanse avonturier, Riaan
Manser, se boek is danksy die SBA se finansiéle bydrae uitgegee. Die bekende akteur, Theodore
Jantjies, doen die boekvoorlesing uitstekend en dit is ook via die QR-kode wat op die boek gedruk is,
beskikbaar.

* Aarde-idiome verklanking: Die viertalige Aarde-idiomeboek, wat in 2022 verskyn het, is verklank en
die klankgrepe word ter viering van Wéreldboekedag sowel as Aardedag by Hoérskool South Peninsula
in Plumstead bekend gestel. Tydens dié geleentheid het 240 graad 8-leerders elk 'n kopie van die
gedrukte boek ontvang om saam met die klankopnames as onderrigbron te gebruik. Die doel van dié
spesifieke bekendstelling was om aan Afrikaans tweedetaalsprekers te wys dat Afrikaans, wat een van
hul verpligte vakke is, genotvol en toeganklik kan wees. 'n Spesiale video-opname oor die
idiomeprojek met dramaleerders van Hoérskool Apex in Eersterivier word as deel van die
bekendstellingsgeleentheid gebruik. Die verklanking is op die SBA-webtuiste beskikbaar en aflaaibaar.
Ter wille van Aardedag is ook ‘n appel en 'n vrugtesap aan elke leerling uitgedeel.

*Lug- en wind-idiome: Aanvang word geneem met die vierde bundel in die reeks idiomeboeke met
20 idiome in isiXhosa, Engels, Afrikaans en isiZulu, om wanneer gedruk in 2024, in KwaZulu Natal te
versprei.

*Kokie en Sukie: 1 000 boeke van hierdie eg Suid-Afrikaanse kortverhaal is gedruk as leesstof vir
kinders en aan die Zoé-voorleesprojek-skole in die Noord-Kaap, asook in die Uniondale-gebied
uitgedeel. Hierdie werk is op die webtuiste as lees- en luisterstof beskikbaar en kan ook gratis afgelaai
word.

*Die Afrikaans van die Kaapse Moslems: Die boek word by die KKNK en Vrystaat Kunstefees as deel
van die feesboekgesprekke aangebied. Die gesprekleier by die KKNK was Daniel Hugo, met prof Hein
Willemse en me Shihaam Domingo, SBA-direksielid, op die besprekingspaneel. By die Vrystaat
Kunstefees was prof Hans du Plessis die gesprekleier, met prof Hein Willemse en me Fatima Allie op
die paneel.’n QR-kode-sleutelhouer word aan feesgangers wat die geleentheid bywoon, uitgedeel om
dit elektronies te kan lees.'n Regstreekse video is vanaf die Vrystaat Kunstefees vertoon. Die publikasie
is ook as oudioboek opgeneem met Fatima Allie as voorleser en beskikbaar op die webtuiste.

*Victor Fredericks-boek: Die SBA bied finansiéle ondersteuning met die druk van 150 wit-en-swart-
kopieé van Victor Fredericks se boek, Laat Pa Vertel.

*Qerlied: Ter voorbereiding van die beplande bekendstellingskonsert vir hierdie publikasie in 2024,
besoek projekleier Zenobia Kloppers twee maal die Zion Messenger Mannekoor in Merweville om te
help met voorbereiding en afronding vir hul optrede. Die SBA verbintenis met die koor spruit uit die
samewerking wat reeds begin is tydens die Afrikaans Sing!-konserte wat in die verlede aangebied is.


https://sbafrikaans.co.za/verhoogstuk-plaas-soeklig-op-maatskaplike-euwels/

FOKUS OP GESTREMDHEID:

Fokus op gestremdheid is 'n integrale deel van die SBA, daarom is al die SBA se opnames met
gebaretaal en onderskrifte aangevul en boeke uit die SBA-stal gebrailleer en verklank. In vennootskap
met Innovation for the Blind op Worcester is siggestremde persone gebring na die teateropvoering
van Krismis van Map Jacobs by die Kunstekaap-teater. Leerders van Hoérskool Calitzdorp is ook deur
die SBA ondersteun om dié opvoering van hul voorgeskrewe werk te kon bywoon.

‘n Benoeming vir die Wes-Kaapse Kultuurtoekennings is ontvang in die kategorie “Innoverende
Inisiatief om Mense met Gestremdhede te Ondersteun” vir twee unieke teatergeleenthede wat
vantevore deur die SBA aangebied is om Afrikaanse teater toeganklik vir alle persone te maak.
Sandra Prinsloo se spesiaal aangepaste weergawe van Oskar en die Pienk Tannie is vir ‘n doofblinde
gehoor op Worcester aangebied en ‘n opvoering van Spertyd, ook deur Sandra Prinsloo, is op die
planke gebring by Kunstekaap vir siggestremde teatergangers met hul gidshonde en persone in
rolstoele.

WERKWINKELS:

*Handvaardigheid-werkwinkels: Handvaardigheid word as 'n toekomsmoontlikheid en as hulpmiddel
tot selfverwesenliking, met die oog op entrepreneurskap, gesien. Die projek is egter moeilik as gevolg
van die nuwe beleid waardeur’n instansie/persoon polisieklaring moet hé om skooleiendom te betree,
nogtans word die Handvaardigheid-werkwinkel aan 130 leerders van Emil Weder Sekondér
(Genadendal) deur die SBA aangebied.

*Chemie Labs: In September woon 130 matriekleerders met wetenskap as vak uit Mitchells Plain,
Genadendal, Philippi, Kayamandi en Caledon die laboratoriumwerkwinkels van die Universiteit van
Stellenbosch by in samewerking met SUNCOI (die Universiteit Stellenbosch se Chemie-
uitreikingsinisiatief) om eksperimente in ‘n professionele laboratrium uit te voer.

*Swangerskapwerkwinkel: Dié gespreksessies is daarop gemik om tieners van beide geslagte bewus
te maak van die negatiewe impak wat 'n tienerswangerskap op hulle kan hé, asook wenke om dit te
voorkom. Me Emmerentia van Wyk, wat oor 'n meestersgraad in tienerswangerskap beskik, bied in
Mei die werkwinkel by Albert Myburgh Sekondér, Bredasdorp aan. 256 graad 10-leerders woon dit by.

AFRIKAANS100: Die SBA formuleer hul standpunt en besluit om nie aan die Afrikaans100-vieringe deel
te neem nie op grond van die feit dat dit verkeerd is om die benaming Afrikaans100 te gebruik, waar
die klem op die amptelike status van Afrikaans val, terwyl die klem op die diversiteit en die lang vooraf
geskiedenis van Afrikaans moet val. Die 100-logo en bygaande dokumente laat dit voorkom asof slegs
die 100 jaar as amptelike taal belangrik is.

UPPE & SBA SOSIALE MEDIA: UPPE Bemarking, 'n buite-instansie met hoogs opgeleide personeel in
sosiale media en tegnologie, wat passievol oor Afrikaans is en onder andere afrikaans.com bestuur,
behartig hierdie belangrike tegnologiese sigbaarheid vir die SBA. Al die SBA-video's is op Youtube, en
die Stigting se Youtube-profiel groei aansienlik.

VOORSITTERSFONDS: Die voorsitter bewillig fondse vir die verf van Engelbrecht Primer op Elandsbaai
en 'n paar velskoene is aan lede van ‘n rieldansgroep op Garies geskenk om tydens uitvoerings te dra.




FINANSIES / BORGE / DONATEURS / SUBSIDIES:
e Die SBA se finansiéle jaar sal voortaan gelyklopend met die kalenderjaar wees.

e  TAKKE (Trust vir Afrikaanse Kuns, Kultuur en Erfenis)
e HJMNF (Het Jan Marais Nationale Fonds)

e Hiemstra Trust

o TAO (Trust vir Afrikaanse Onderwys)

e Lotto

o Wes-Kaapse Departement Kultuursake en Sport

B-BBEE: Die SBA voldoen aan die B-BBEE-regulasies en kwalifiseer as vlak 1-maatskappy wat die
Stigting toelaat om dividendbetalings van die Ukukhula Trust te ontvang. Die SBA is geregistreer by
Singular,’n beleggingsadviesfirma wat die Ukukhula Trust-aandele hanteer.

KANTOOR:
e Omsetter: Beurtkrag het die installering van 'n omsetter genoodsaak.

SBA HISTORIE: Ter wille van argivering word die jaarlikse Historie-boek oor die SBA-bedrywighede van
die afgelope jaar aangevul en is dit duidelik: In 2023 is die SBA weer sigbaar en hoorbaar in
bemagtiging deur Afrikaans.

BESTUUR 2023

Dr Niel le Roux (Uitvoerende hoof)

Me Bianca Greeff (Kantoorbestuurder)

Mnr Gerswin Cupido (Projektehoof). Hy verlaat die diens vd SBA einde November 2023
Mnr lvan Ndevu (Projektekodrdineerder)

Ad-Hoc projekteleier: Me Nelmari Kemp

Assistent: Me Melani Jonck

Tesourier: Me Rianie de Waal

Ouditeure: Riacco van As en Matthys Fourie

Direkteure:

Me Sandra Prinsloo (voorsitter), prof Michael le Cordeur (ondervoorsitter), me Zohra Kathrada
Areington, dr Dirk Brand, me Shihaam Domingo, me Rochelle McDonald (DoofblindSA), me Karen
Meiring, drs Hendrik Theys, mnr Johan van Lill, prof Steward van Wyk en dr Mvula Yoyo

Alles te besigtig op http://sbafrikaans.co.za/
» Alle verklankings te hoor op https://on.soundcloud.com/6jwZk

